
CAP.nr.994/2023

GJYKATA E APELIT E KOSOVES NE PRISHTINE, me gjyqgtaren Hidajete Gashi Alaj, né
céshtjen juridike pérmbarimore té kreditorit SH.B, té cilén e pérfagéson i autorizuari A.H, avokat
né Gllogoc, kundér debitorit SHSKUK-QKSUK né Prishtiné, lidhur me ¢éshtjen pérmbarimore,
pér shkak té borxhit, né vleré prej 823.86 euro, duke vendosur lidhur me ankesén e té autorizuarit
té kreditorit SH.B, av. A.H, té paraqgitur kundér aktvendimit té Gjykatés Themelore né Prishtiné
—Departamenti i Pérgjithshém, PPP.nr.637/20, i datés 31.10.2022, me datén 29.04.2024, mori
kété:

AKTVENDIM

REFUZOHET e pathemelté ankesa e kreditorit SH.B, ndérsa aktvendimi i Gjykatés Themelore
né Prishtiné —Departamenti i Pérgjithshém, PPP.nr. 637/20, i datés 31.10.2022, VERTETOHET.

Arsyetim
Gjykata Themelore né Prishtiné, me aktvendimin e atakuar PPP.nr. 637/20, i datés 31.10.2022 e
ka aprovuar prapésimin e debitorit SHKUK —QKUK Prishtiné, dhe éshté shfugizuar urdhri
pérmbarimor, P.nr.395/20, i datés 20.05.2020 i lejuar nga pérmbaruesi privat H.H né Prishtiné.
Kundér kétij aktvendimi, né afatin ligjor, kreditori pérmes té autorizuarit té saj, ka paragitur
ankesé dhe até pér shkak aplikimit té gabuar té sé drejtés materiale, duke i propozuar Gjykatés
sé Apelit, qé ankesén e kreditores ta aprovoj si té bazuar, te prishet aktvendimi i atakuar dhe ta

detyroj debitorin qé t’ia paguaj kreditores borxhin sipas propozimit pér pérmbarim.

Debitori nuk ka paraqitur pérgjigje né ankesén e kreditorit.

Gjykata e Apelit e Kosovés, i shqyrtoi shkresat e 1éndés, aktvendimin e atakuar, pretendimet
ankimore dhe pas vlerésimit té tyre né kuptim té dispozités sé nenit 208 lidhur me 194 té Ligjit
pér Procedurén Kontestimore (LPK), lidhur me nenin 17 té Ligjit pér Procedurén Pérmbarimore
(LPP) dhe gjeti se:

Ankesa e kreditorit éshté e pathemelté.

Nga shkresat e 1éndés rrjedh se kreditori me datén 20.05.2020, ka parashtruar propozim pér
lejimin e pérmbarimit né bazeé té titullit ekzekutiv - Vendimit té Inspektoratit té Punés Nr.01/12-
16/2020, té datés 06.02.2020.

Pérmbaruesi Privat H.H ka nxjerr urdhrin P.nr.395/20, té datés 20.05.2020, me té cilin e ka lejuar
propozimin pér pérmbarim.

Pas pranimit té urdhrit, debitori ka paragitur prapésim me propozim qgé té aprovohet prapésimi
si i bazuar, ndérsa urdhri pérmbarimor té anulohet.

Duke vendosur mbi prapésimin e debitorit, gjykata e shkallés sé paré ka nxjerré aktvendimin e
ankimuar PPP.nr.637/20, i datés 31.10.2022, me té cilin e ka aprovuar si té bazuar prapésimin e
debitorit duke vendosur mé decidivisht sikurse né dispozitiv té aktvendimit té atakuar.

Pérgjigje né prapésim ka paraqitur i autorizuari i kreditores SH.B, av, A.H, duke propozuar qé
té refuzohet si i pabazuar prapésimi i debitorit, t& vértetohet urdhri pérmbarimor P.nr.395/20, té
datés 20.05.2020 dhe t€ detyrohet debitori g€ kreditores t’ia paguajé borxhin dhe shpenzimet e
avokatit.

Né arsyetim té aktvendimit té€ ankimuar, gjykata ka theksuar se analizimit dhe vlerésimit té
Urdhrit pér pérmbarim, ka gjetur se i njéjti, éshté lejuar mbi bazén e njé dokumenti-akti
administrativ i cili nuk ka tipare té pérmbarueshmérisé dhe nuk éshté i pérshtatshém pér
pérmbarim andaj edhe gjeti se prapésimi éshté i bazuar. Me Nenin 27.1 té Ligjit pér Procedurén
Pérmbarimore &shté pércaktuar se “Dokumenti pérmbarimor éshté i pérshtatshém pér
pérmbarim né gofté se né té éshté treguar kreditori dhe debitori, si dhe objekti, mjetet, shuma
dhe koha e pérmbushjes sé detyrimit”

Gjykata e shkallés sé paré vleréson se né kété rast titull pérmbarues éshté pérdoré vendimi
01.Nr.12-48/2020, daté 06.02.2020, mbi bazén e té cilit éshté iniciuar procedura e pérmbarimit
dhe éshté kérkuar gé té realizohet kérkesa e pérmbajtur né té, ndérsa me asnjé veprim té
mévonshém, duke pérfshiré edhe nxjerrjen e vendimit té quajtur si korrigjues, nuk mundet
zEvendésohet titulli pérmbarues mbi bazén e té cilit &shté iniciuar procedura e pérmbarimit, si¢
éshté béré pérpjekje né kété rast nga pérmbaruesi privat.

Nga té gjitha arsyet e paragitura gjykata vleréson se éshté dashur té vendosé si né dispozitiv té

kétij aktvendimi ngase né kété rast nuk ka pasur kushte ligjore té iniciohet procedura e
pérmbarimit dhe té lejohet pérmbarimi nga pérmbaruesi privat, kjo pasi gé vendimi administrativ

né bazé té cilit éshté iniciuar procedura pérmbarimore, nuk mund té konsiderohen titull
pérmbarues ashtu si¢ éshté pércaktuar me dispozitat nga nenet 21, 27 dhe 36 té€ LPP-sé..

Gjykata e Apelit vleréson se gjykata e shkallés sé paré, né bazé té provave té cilat i ka pasur né
dispozicion né shkresat e 1éndés, ka dhéné aktvendimin e saj té drejté dhe té bazuar né dispozita
konkrete ligjore, prandaj konkludimin e gjykatés sé shkallés sé paré, lidhur me kété ¢éshtje e
pranon edhe Gjykata e Apelit e Kosovés, duke vlerésuar po ashtu se aktvendimi i atakuar éshté
i rregullt dhe i ligjshém, pér arsye se i njéjti nuk éshté pérfshiré né shkelje thelbésore té
dispozitave té procedurés kontestimore nga neni 182 paragrafi 2 pika b), g), j) dhe m) té LPK,
dhe se drejté jané zbatuar dispozitat ligjore, e té cilat shkage Gjykata ankimore i vleréson edhe
sipas detyrés zyrtare, né bazé té nenit 194 té LPK.

Gjykata e Apelit gjaté shikimit té shkresave té 1éndés, véren se dokumenti né bazé té sé cilit éshté
béré propozimi pér pérmbarim éshté dokument pérmbarues —vendimi administrativ i marré nga
Inspektorati i Punés, i cili parashihet si dokument pérmbarues me nenin 22 par.1, nén par.1.2 té
LPP-sé ku pércaktohet se: ” 1. Dokumente pérmbaruese jané: 1.2. vendimi pérmbarues i dhéné
né proceduré administrative dhe aktpajtimi (mé tej: ujdia);” Por, pérkundér faktit se propozimi
pér pérmbarim éshté béré né bazé té dokumentit pérmbarues, kjo Gjykaté gjen se dokumenti nuk
éshté i pérshtatshém pér pérmbarim pér faktin se nuk i pérmban elementet e pércaktuara me
dispozita ligjore pér tu konsideruar si dokument pérmbarimor.

Neni 27 i LPP-s€, né ményré shprehimore parasheh se “dokumenti pérmbarimor éshté i
pérshtatshém pér pérmbarim né qoftése né té éshté treguar kreditori dhe debitori, si dhe objekti,
mjetet, shuma dhe koha e pérmbushjes sé detyrimit”. N& bazg té nenit té sipércituar del se kushtet
né fjalé duhet té plotésohen né ményré kumulative dhe se mungesa e vetém njérit prej kétyre
kushteve, e bén dokumentin pérkatés pérmbarimor té papérshtatshém pér pérmbarim.

Nga shikimi i shkresave té Iéndés, pér kété Gjykaté rezulton té provohet fakti se dokumenti
pérmbarimor —vendimi administrativ i Inspektoriatit t¢ Punés, Nr.01/12-16/2020, i datés
06.02.2020, né dispozitiv té tij nuk e pérmban shumén e detyrimit, e gé nénkupton se dokumenti
né fjalé nuk mund té konsiderohet si i pérshtatshém pér tu pérmbaruar sepse éshté né kundérshtim
me dispozitata e LPP-sé.

Gjykata e Apelit vleréson se gjykata e shkallés sé paré né ¢éshtjen konkrete juridike né ményré
té ploté dhe té drejté ka vértetuar gjendjen faktike, e cila nuk vihet né dyshim me asnjé nga
pretendimet ankimore. Prandaj pér shkak té zbatimit té rregullt t& procedurés dhe vértetimit té
térésishém dhe té rregullt té gjendjes faktike, drejté jané zbatuar edhe dispozitat ligjore dhe
gjykata e shkallés sé paré pér vlerésimin e vet ka dhéné arsye té mjaftuara dhe bindése faktike
dhe juridike mbi faktet relevante pér té vendosur né kété céshtje juridike, té cilén né térési e
aprovon edhe gjykata e shkallés sé dyté.

Gjykata e Apelit me rastin e vendosjes i vlerésoi edhe té gjitha pretendimet e tjera ankimore,

mirépo té njéjtat nuk ishin me ndikim pér njé vendim ndryshe pér cka edhe vendosi si né
dispozitiv té kétij aktvendimi.

Nga arsyet e paragitura me larté, gjykata e shkallés sé dyté vendosi si né dispozitiv té kétij
aktvendimi né pajtim me nenin 209 pika (b) té LPK-s&, e lidhur me nenin 17 té LPP.

GJYKATA E APELIT E KOSOVES NE PRISHTINE
CAP.nr.994/2023, me datén 29.04.2024

Gjyqtarja
Hidajete Gashi Alaj, d.v.

